
BOJXONA IMTIYOZLARINING DAVLAT 
BYUDJETI DAROMADLARIGA TA’SIRINI 
BAHOLASH METODOLOGIYASINI 
TAKOMILLASHTIRISH
Latipov Jahongir Shavkatovich
Navoiy viloyati bojxona boshqarmasi 
Bojxona to‘lovlari va statistikasi sho‘basi katta inspektori, Mayor

Annotatsiya. Mazkur maqolada bojxona imtiyozlarining davlat byudjeti daromadlariga ta’sirini baholashning 
nazariy-uslubiy asoslari tadqiq etilib, O‘zbekiston Respublikasida amal qilayotgan bojxona imtiyozlari tizimining 
fiskal samaradorligini aniqlashga qaratilgan metodologik yondashuvlar takomillashtirilgan. Tadqiqot davomida 
bojxona to‘lovlari bo‘yicha taqdim etilayotgan imtiyozlarning byudjet daromadlariga ta’siri, iqtisodiy faollikni 
rag‘batlantirishdagi o‘rni hamda ularning fiskal xarajatlarini baholash mexanizmlari tahlil qilingan. Shuningdek, 
xalqaro amaliyotda qo‘llanilayotgan tax expenditure konsepsiyasi asosida bojxona imtiyozlarining 
samaradorligini kompleks baholash mezonlari ishlab chiqilgan. O‘zbekistonning rasmiy statistik ma’lumotlari va 
amaldagi normativ-huquqiy hujjatlar asosida bojxona imtiyozlarining byudjet yo‘qotishlari, investitsion faollik, 
ishlab chiqarish hajmi hamda tashqi savdo ko‘rsatkichlariga ta’siri o‘rganilgan.

Kalit so‘zlar: bojxona imtiyozlari, davlat byudjeti daromadlari, fiskal samaradorlik, bojxona to‘lovlari, 
soliq xarajatlari (tax expenditure), byudjet yo‘qotishlari, bojxona siyosati, tashqi iqtisodiy faoliyat, investitsion 
rag‘batlantirish, fiskal tahlil, byudjet prognozlash, bojxona statistikasi, iqtisodiy samaradorlik, davlat moliyasi, 
metodologik yondashuv.

Аннотация. В данной статье исследованы теоретико-методологические основы оценки влияния 
таможенных льгот на доходы государственного бюджета, а также усовершенствованы методологические 
подходы к определению фискальной эффективности системы таможенных льгот, действующей в 
Республике Узбекистан. В ходе исследования проанализировано влияние льгот по таможенным 
платежам на доходы бюджета, их роль в стимулировании экономической активности и механизмы 
оценки связанных с ними фискальных расходов. Кроме того, на основе международной концепции tax 
expenditure разработаны комплексные критерии оценки эффективности таможенных льгот. На основе 
официальных статистических данных Республики Узбекистан и действующих нормативно-правовых 
актов изучено влияние таможенных льгот на бюджетные потери, инвестиционную активность, объемы 
производства и показатели внешней торговли.

Ключевые слова: таможенные льготы, доходы государственного бюджета, фискальная 
эффективность, таможенные платежи, налоговые расходы (tax expenditure), бюджетные потери, 
таможенная политика, внешнеэкономическая деятельность, инвестиционное стимулирование, 
фискальный анализ, бюджетное прогнозирование, таможенная статистика, экономическая 
эффективность, государственные финансы, методологический подход.

Abstract. This article examines the theoretical and methodological foundations for assessing the impact 
of customs exemptions on state budget revenues and improves methodological approaches to evaluating 
the fiscal efficiency of the customs incentive system implemented in the Republic of Uzbekistan. The study 
analyzes the effects of customs duty exemptions on budget revenues, their role in stimulating economic 
activity, and the mechanisms for assessing the fiscal costs associated with such incentives. Furthermore, 
comprehensive evaluation criteria for customs exemptions are developed based on the internationally 
recognized tax expenditure concept. Using official statistical data and the current regulatory framework of 
Uzbekistan, the research investigates the impact of customs exemptions on budget revenue losses, investment 
activity, production output, and foreign trade indicators.

Keywords: customs exemptions, state budget revenues, fiscal efficiency, customs duties, tax expenditure, 
budget revenue losses, customs policy, foreign economic activity, investment incentives, fiscal analysis, budget 
forecasting, customs statistics, economic efficiency, public finance, methodological approach.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 139

2026-yil, iyul. 7-son, I-qism

K I R I S H
Globallashuv jarayonlarining jadallashuvi, xalqaro savdo hajmlarining kengayishi hamda davlatlarning 

investitsion jozibadorlik uchun o‘zaro raqobati kuchayib borayotgan sharoitda bojxona imtiyozlari iqtisodiy 
siyosatning muhim instrumentlaridan biriga aylanib bormoqda. Mazkur imtiyozlar ishlab chiqarishni 
qo‘llab-quvvatlash, texnologik modernizatsiyani rag‘batlantirish, eksport salohiyatini oshirish va xorijiy 
investitsiyalarni jalb etishga xizmat qilishi bilan bir qatorda, davlat byudjeti daromadlari hajmiga ham 
bevosita ta’sir ko‘rsatadi. Shu sababli bojxona imtiyozlarining iqtisodiy samaradorligi va fiskal oqibatlarini 
baholash masalasi zamonaviy davlat moliyasini boshqarish tizimining dolzarb yo‘nalishlaridan biri 
hisoblanadi. Ayniqsa, byudjet daromadlarining barqarorligini ta’minlash hamda imtiyozlar natijasida yuzaga 
keladigan daromad yo‘qotishlarini aniq hisoblash zarurati ushbu mavzuning ilmiy va amaliy ahamiyatini 
yanada oshirmoqda.

Xalqaro amaliyotda bojxona va soliq imtiyozlarining fiskal ta’sirini baholash masalalari uzoq yillardan buyon 
iqtisodiy tadqiqotlarning muhim yo‘nalishlaridan biri sifatida shakllangan. Xususan, International Monetary Fund, 
World Bank, Organisation for Economic Co-operation and Development hamda World Customs Organization 
tomonidan bojxona imtiyozlarining iqtisodiy va fiskal samaradorligini baholash bo‘yicha qator metodologik 
tavsiyalar ishlab chiqilgan. Rivojlangan mamlakatlarda “tax expenditure” konsepsiyasi asosida imtiyozlar 
tufayli byudjetga tushmay qolayotgan mablag‘lar hajmini aniqlash va ularning iqtisodiyotga qay darajada 
foyda keltirayotganini baholash amaliyoti keng qo‘llanilmoqda. So‘nggi yillarda xalqaro tadqiqotlarda bojxona 
imtiyozlarining investitsiya faolligi, sanoat rivojlanishi, tashqi savdo hajmi va davlat moliyaviy barqarorligiga 
ta’sirini kompleks baholashga alohida e’tibor qaratilmoqda. Bu esa mazkur yo‘nalishda ilmiy asoslangan va 
universal metodologiyalarni takomillashtirish zaruratini yuzaga keltirmoqda.

O‘zbekiston Respublikasida iqtisodiyotni liberallashtirish, investitsion muhitni yaxshilash va tadbirkorlik 
faoliyatini qo‘llab-quvvatlash maqsadida bojxona imtiyozlari tizimi izchil takomillashtirib kelinmoqda. So‘nggi 
yillarda ishlab chiqarish korxonalarini zamonaviy texnologiyalar bilan ta’minlash, eksportbop mahsulotlar ishlab 
chiqarishni kengaytirish hamda strategik tarmoqlarni rivojlantirishga qaratilgan qator bojxona preferensiyalari 
joriy etildi. Bunday imtiyozlar korxonalarning investitsion xarajatlarini kamaytirish, ishlab chiqarish quvvatlarini 
kengaytirish va tashqi iqtisodiy faoliyatni rag‘batlantirishga xizmat qilmoqda. Shu bilan birga, bojxona 
imtiyozlarining ko‘lami kengayishi ularning davlat byudjeti daromadlariga ta’sirini muntazam baholab borish, 
fiskal samaradorligini tahlil qilish hamda iqtisodiy natijadorligini kompleks mezonlar asosida aniqlash zaruratini 
yanada kuchaytirmoqda.

Natijada investitsion loyihalarni amalga oshirish uchun qulay sharoitlar yaratildi va tashqi iqtisodiy faoliyat 
ishtirokchilarining xarajatlari qisqartirildi. Shu bilan birga, bojxona imtiyozlari hisobiga davlat byudjetiga tushmay 
qolayotgan mablag‘lar hajmini aniqlash, ularning iqtisodiy samaradorligini baholash hamda fiskal natijadorligini 
o‘lchash masalalari hali ham dolzarb bo‘lib qolmoqda. Mamlakatimizda ushbu yo‘nalishdagi statistik va tahliliy 
ishlar olib borilayotgan bo‘lsa-da, bojxona imtiyozlarining byudjet daromadlariga ta’sirini kompleks baholashga 
qaratilgan metodologik yondashuvlarni yanada takomillashtirish zarurati mavjud.

Yuqoridagi holatlar shuni ko‘rsatadiki, bojxona imtiyozlari bir tomondan iqtisodiy rivojlanishni rag‘batlantiruvchi 
muhim instrument bo‘lsa, ikkinchi tomondan davlat byudjeti daromadlarining qisqarishiga sabab bo‘luvchi fiskal 
omil sifatida namoyon bo‘ladi. Shu nuqtayi nazardan, mazkur tadqiqotda bojxona imtiyozlarini faqatgina berilgan 
preferensiyalar hajmi yoki byudjet yo‘qotishlari orqali emas, balki ularning investitsiyalar, ishlab chiqarish hajmi, 
qo‘shilgan qiymat yaratish, eksport salohiyati va bandlikka ko‘rsatgan ta’siri bilan o‘zaro bog‘liq holda baholash 
yondashuvi ilgari suriladi.

Tadqiqotning asosiy maqsadi bojxona imtiyozlarining iqtisodiy va fiskal natijalarini kompleks baholash 
imkonini beruvchi integrallashgan metodologiyani ishlab chiqish hamda uning asosida davlat byudjeti 
daromadlarini prognozlash va bojxona siyosati samaradorligini oshirishga xizmat qiluvchi ilmiy-amaliy tavsiyalarni 
shakllantirishdan iboratdir. Mazkur yondashuv bojxona imtiyozlarining haqiqiy iqtisodiy samaradorligini aniqlash 
va ularni berish mexanizmlarini yanada maqbullashtirish uchun metodologik asos bo‘lib xizmat qiladi.

M A V Z U G A  O I D  A D A B I Y O T L A R  S H A R H I

Bojxona imtiyozlarining davlat byudjeti daromadlariga ta’sirini baholash masalasi soliq xarajatlari (tax 
expenditure) nazariyasi doirasida shakllangan. Ushbu yo‘nalish asoschisi Stanley Surrey soliq va bojxona 
imtiyozlarini davlatning yashirin byudjet xarajatlari sifatida baholab, ular orqali byudjetga tushishi lozim bo‘lgan 
daromadlarning bir qismidan voz kechilishini ta’kidlaydi. Keyinchalik Malcolm Gillis, Howell Zee va Michael Keen 

tomonidan olib borilgan tadqiqotlarda bojxona imtiyozlari investitsiyalarni rag‘batlantirish vositasi sifatida e’tirof 
etilgan bo‘lsa-da, ularning fiskal samaradorligini muntazam baholab borish zarurligi asoslab berilgan. Olimlar 
imtiyozlarni saqlab qolish ularning iqtisodiy samarasi byudjet yo‘qotishlaridan yuqori bo‘lgan taqdirdagina 
maqsadga muvofiq ekanligini qayd etadilar.

Imtiyozlarning samaradorligini baholash metodologiyasi bo‘yicha tadqiqotlarda ularning fiskal 
ta’sirini aniqlashning turli yondashuvlari ishlab chiqilgan. OECD metodologiyasiga ko‘ra, bojxona va 
soliq imtiyozlarining qiymati, avvalo, “yo‘qotilgan daromadlar usuli” (revenue forgone method) orqali 
baholanadi. Ushbu yondashuv imtiyozlar mavjud bo‘lmagan sharoitda davlat byudjetiga tushishi mumkin 
bo‘lgan mablag‘lar hajmini aniqlash imkonini beradi. Shu bilan birga, xalqaro amaliyotda imtiyozlarni 
baholash faqat fiskal yo‘qotishlarni hisoblash bilan cheklanmay, ularning investitsiyalar, ishlab chiqarish 
va iqtisodiy o‘sishga ta’sirini ham qamrab olishi zarurligi ta’kidlanadi. Shu sababli zamonaviy tadqiqotlarda 
fiskal va iqtisodiy samaradorlik ko‘rsatkichlarini integratsiyalashgan holda qo‘llash ustuvor yondashuv 
sifatida e’tirof etilmoqda.

Zamonaviy tadqiqotlarda bojxona imtiyozlarining samaradorligini baholashda ularning uzoq muddatli 
iqtisodiy natijalariga alohida e’tibor qaratilmoqda. A.-M. Geourjon va B. Laporte bojxona imtiyozlarini ayrim 
hollarda investitsion faollikni rag‘batlantiruvchi vosita sifatida baholash zarurligini ta’kidlaydilar. Shu bilan birga, 
M. Keen imtiyozlarning haddan tashqari keng qo‘llanilishi soliq bazasining qisqarishi va fiskal barqarorlikning 
zaiflashishiga olib kelishini qayd etadi. Shuning uchun xalqaro amaliyotda bojxona imtiyozlarining samaradorligini 
baholashda byudjet daromadlari, investitsiyalar, eksport hajmi va bandlik ko‘rsatkichlarini kompleks tahlil qilish 
eng maqbul yondashuv sifatida e’tirof etilmoqda.

T A D Q I Q O T  M E T O D O L O G I YA S I
Tadqiqotda induksiya va deduksiya, statistik va qiyosiy tahlil, tizimli yondashuv hamda iqtisodiy-demografik 

tahlil usullaridan foydalanildi. Mazkur metodlar Navoiy viloyatida mehnat resurslaridan foydalanish, aholi 
daromadlari va kambag‘allik darajasi o‘rtasidagi bog‘liqlikni iqtisodiy jihatdan baholash hamda aholi farovonligini 
oshirish omillarini aniqlashga xizmat qildi.

T A H L I L  V A  N A T I J A L A R
Tadqiqot davomida bojxona imtiyozlarining davlat byudjeti daromadlariga ta’sirini baholash bo‘yicha mavjud 

metodologik yondashuvlar tahlil qilindi. Natijalar shuni ko‘rsatdiki, amaliyotda bojxona imtiyozlarining fiskal ta’siri 
asosan byudjetga tushmay qolgan mablag‘lar hajmini aniqlash bilan baholanadi. Biroq mazkur yondashuv 
imtiyozlarning iqtisodiy faollik, investitsiyalar hajmi, ishlab chiqarish o‘sishi va tashqi savdo ko‘rsatkichlariga 
ta’sirini to‘liq aks ettirmaydi. Shu sababli bojxona imtiyozlarining haqiqiy samaradorligini baholashda faqat fiskal 
yo‘qotishlar bilan cheklanib qolish yetarli emasligi aniqlandi.

O‘zbekiston amaliyotida bojxona imtiyozlarining fiskal ta’sirini baholash zarurati ayrim imtiyozlarni qayta 
ko‘rib chiqish natijalari orqali ham tasdiqlanadi. Xususan, 2020-yilda iqtisodiy samaradorligi past bo‘lgan 
ayrim bojxona imtiyozlarining bekor qilinishi natijasida davlat byudjetiga qariyb 3 trln so‘m qo‘shimcha mablag‘ 
undirilgan. Mazkur mablag‘larning tarkibi tahlil qilinganda, eng katta ulush avtotransport vositalari ishlab 
chiqarishda foydalaniladigan butlovchi qismlar bo‘yicha bekor qilingan imtiyozlar hissasiga to‘g‘ri kelib, 1,5 
trln so‘mni tashkil etgan. Shuningdek, yog‘och va undan tayyorlangan mahsulotlar importi hisobidan 700 mlrd 
so‘m, uglevodorod xomashyosi bo‘yicha 330 mlrd so‘m, don mahsulotlari importi bo‘yicha 320 mlrd so‘m, yuk 
avtotransport vositalari bo‘yicha 230 mlrd so‘m, oziq-ovqat mahsulotlari bo‘yicha 137 mlrd so‘m hamda qishloq 
xo‘jaligi texnikasi ishlab chiqarish uchun olib kirilgan texnologik uskunalar va butlovchi qismlar bo‘yicha 50 mlrd 
so‘m qo‘shimcha bojxona to‘lovlari davlat byudjetiga yo‘naltirilgan.

Mazkur natijalar bojxona imtiyozlarining fiskal samaradorligini muntazam tahlil qilish davlat byudjeti 
daromadlarini oshirishning muhim omillaridan biri ekanligini ko‘rsatadi. Iqtisodiy samaradorligi past imtiyozlarni 
davriy qayta baholash va optimallashtirish byudjet daromadlari bazasini kengaytirish hamda bojxona siyosati 
samaradorligini oshirishga xizmat qiladi. Shu bois bojxona imtiyozlarini baholashda faqat byudjetga tushmay 
qolgan mablag‘larni emas, balki ularning investitsiyalar, ishlab chiqarish hajmi va kelgusidagi qo‘shimcha soliq 
hamda bojxona tushumlariga ta’sirini ham kompleks baholash maqsadga muvofiqdir.

Shu bilan birga, bojxona imtiyozlarining bekor qilinishi yagona omil bo‘lmaganligi ham kuzatiladi. Bojxona 
organlarida xavfni boshqarish tizimi, bojxona qiymatini aniqlash moduli va zamonaviy inspeksion ko‘rik 
majmualarining joriy etilishi natijasida bojxona to‘lovlarini undirish samaradorligi sezilarli darajada oshgan. 

Natijada davlat byudjetiga bojxona tushumlari 2018-yildagi 11 trln so‘mdan 2019-yilda 17 trln so‘mga, 2020-
yilda esa 24 trln so‘mdan ortiq darajaga yetkazilishi rejalashtirilgan. E’tiborlisi, ushbu davrda tashqi savdo 
aylanmasi va import hajmi mos ravishda 12,4 foiz hamda 16 foizga qisqargan bo‘lishiga qaramay, bojxona 
tushumlari 47 foizga oshgan.

Yuqoridagi holat bojxona imtiyozlarining davlat byudjetiga ta’sirini baholashda faqat undirilmay qolgan 
mablag‘lar hajmini emas, balki imtiyozlarni optimallashtirish, bojxona ma’murchiligini takomillashtirish 
hamda nazorat samaradorligini oshirish natijasida shakllanadigan qo‘shimcha fiskal tushumlarni ham 
kompleks ravishda hisobga olish zarurligini ko‘rsatadi. Bunday yondashuv bojxona imtiyozlarining haqiqiy 
fiskal samaradorligini aniqroq baholash va asoslangan boshqaruv qarorlarini qabul qilish imkonini beradi 
(1-jadval).

1-jadval.
2020-yilda ayrim bojxona imtiyozlarining bekor qilinishi 

natijasida davlat byudjetiga qo‘shimcha tushgan mablag‘lar tarkibi

Bekor qilingan bojxona imtiyozi yo‘nalishi Davlat byudjetiga qo‘shimcha 
tushum, mlrd so‘m Ulushi, %

Avtotransport vositalari ishlab chiqarish uchun butlovchi qismlar 1 500 49,8

Yog‘och va undan tayyorlangan mahsulotlar 700 23,3

Uglevodorod xomashyosi 330 11,0

Don mahsulotlari 320 10,6

Yuk avtotransport vositalari 230 7,6

Oziq-ovqat mahsulotlari 137 4,6

Qishloq xo‘jaligi texnikasi uchun texnologik uskunalar va butlovchi 
qismlar 50 1,7

Jami (qariyb) 3 000 100,0

Manba: Muallif tomonidan Gazeta.uz ma’lumotlari asosida tuzildi.

Jadvaldagi ulushlar qariyb 3 trln so‘m qo‘shimcha tushum asosida muallif tomonidan hisoblandi. Bu esa 
tahlil qismida bojxona imtiyozlarining fiskal samaradorligini baholashda qaysi yo‘nalishlar davlat byudjetiga eng 
katta ta’sir ko‘rsatganini aniq ko‘rsatish imkonini beradi.

Tahlillar natijasida bojxona imtiyozlarining natijadorligini baholashda fiskal va iqtisodiy ko‘rsatkichlarni 
o‘zaro integratsiyalashgan holda qo‘llash maqsadga muvofiqligi asoslandi. Bunda baholash tizimiga byudjet 
daromadlarining o‘zgarishi, investitsiyalar hajmi, eksport ko‘rsatkichlari, yaratilgan yangi ish o‘rinlari, ishlab 
chiqarish hajmining o‘sishi hamda qo‘shilgan qiymat miqdori kabi indikatorlarni kiritish tavsiya etildi. Mazkur 
yondashuv bojxona imtiyozlari natijasida yuzaga keladigan qisqa muddatli fiskal yo‘qotishlarni uzoq muddatli 
iqtisodiy samaralar bilan qiyosiy baholash imkonini beradi.

Tadqiqot natijalariga ko‘ra, bojxona imtiyozlarining samaradorligini baholashda “fiskal samaradorlik 
koeffitsiyenti”ni qo‘llash taklif etiladi. Ushbu koeffitsiyent imtiyozlar natijasida erishilgan qo‘shimcha iqtisodiy 
natijalar qiymatining byudjet yo‘qotishlariga nisbatini ifodalaydi. Agar koeffitsiyent bir birlikdan yuqori bo‘lsa, 
imtiyoz iqtisodiy jihatdan samarali deb baholanadi, aks holda uning maqsadga muvofiqligini qayta ko‘rib chiqish 
zarur hisoblanadi. Taklif etilayotgan metodologik yondashuv bojxona imtiyozlarining iqtisodiy va fiskal natijalarini 
kompleks baholash, davlat byudjeti daromadlarini prognozlash aniqligini oshirish hamda bojxona siyosatining 
samaradorligini kuchaytirishga xizmat qiladi (1-rasm).

1-rasm. Bojxona imtiyozlarining davlat byudjeti daromadlariga 
ta’sirini baholashning integrallashgan metodologik modeli

Mazkur chizmada bojxona imtiyozlarining davlat byudjeti daromadlariga ta’sirini baholashning 
takomillashtirilgan metodologik yondashuvi aks ettirilgan. Modelning birinchi bosqichida bojxona imtiyozlarining 
fiskal ta’siri tahlil qilinib, unda bojxona tushumlarining kamayishi, byudjetning yo‘qotilgan daromadlari, fiskal 
xarajatlar hamda soliq bazasining qisqarishi kabi ko‘rsatkichlar baholanadi. Ushbu bosqich imtiyozlarning 
davlat moliyasiga bevosita ta’sirini aniqlash imkonini beradi.

Modelning ikkinchi bosqichi imtiyozlarning iqtisodiy natijalarini baholashga qaratilgan bo‘lib, investitsiyalar 
hajmi, ishlab chiqarish ko‘rsatkichlari, eksport salohiyati, yangi ish o‘rinlari va qo‘shilgan qiymatning o‘sishi 
kabi indikatorlarni qamrab oladi. Bu ko‘rsatkichlar bojxona imtiyozlarining iqtisodiy rivojlanishga qo‘shayotgan 
hissasini aniqlashga xizmat qiladi. Uchinchi blokda esa imtiyozlarni baholashning metodologik asoslari, jumladan, 
yo‘qotilgan daromadlar usuli, taqqoslash, dinamik tahlil va xarajat-foyda yondashuvlari mujassamlashtirilgan.

Chizmada fiskal, iqtisodiy va metodologik tahlillar natijalari integrallashgan baholash tizimida birlashtiriladi. 
Ushbu tizim asosida samaradorlik koeffitsiyenti hisoblanib, imtiyozlarning iqtisodiy natijalari byudjet yo‘qotishlari 
bilan taqqoslanadi. Natijada imtiyozlarni saqlab qolish, optimallashtirish yoki bekor qilish bo‘yicha ilmiy 
asoslangan boshqaruv qarorlarini qabul qilish imkoniyati yaratiladi. Taklif etilgan model bojxona imtiyozlarining 
nafaqat fiskal, balki iqtisodiy samaradorligini ham kompleks baholash orqali davlat byudjeti daromadlarini 
boshqarish mexanizmlarini takomillashtirishga xizmat qiladi.

X U L O S A  V A  T A K L I F L A R
Mazkur tadqiqot davomida bojxona imtiyozlarining davlat byudjeti daromadlariga ta’sirini baholashning 

nazariy-uslubiy asoslari o‘rganildi hamda mavjud yondashuvlarning afzallik va kamchiliklari tahlil qilindi. Tadqiqot 
natijalari shuni ko‘rsatdiki, bojxona imtiyozlari investitsion faollikni rag‘batlantirish, ishlab chiqarishni kengaytirish 
va tashqi savdo hajmlarini oshirishda muhim iqtisodiy vosita hisoblanadi. Biroq ularning samaradorligini faqat 
byudjetga tushmay qolgan mablag‘lar miqdori orqali baholash imtiyozlarning haqiqiy iqtisodiy natijalarini to‘liq 
aks ettirmaydi.

Tadqiqot jarayonida bojxona imtiyozlarini baholashning integrallashgan metodologik yondashuvi taklif 
etildi. Mazkur yondashuv fiskal yo‘qotishlar bilan bir qatorda investitsiyalar hajmi, eksport ko‘rsatkichlari, 
ishlab chiqarish o‘sishi, yangi ish o‘rinlari va qo‘shilgan qiymat hajmi kabi iqtisodiy indikatorlarni ham qamrab 
oladi. Natijada bojxona imtiyozlarining davlat byudjeti daromadlariga ta’sirini yanada aniqroq baholash hamda 
ularning iqtisodiy samaradorligini kompleks tahlil qilish imkoniyati yaratiladi.

Shuningdek, tadqiqotda bojxona imtiyozlarining natijadorligini aniqlash uchun iqtisodiy samara va byudjet 
yo‘qotishlari nisbatiga asoslangan samaradorlik koeffitsiyentini qo‘llash maqsadga muvofiqligi asoslandi. Ushbu 
ko‘rsatkich imtiyozlarni saqlab qolish, optimallashtirish yoki bekor qilish bo‘yicha ilmiy asoslangan qarorlar 
qabul qilishga xizmat qiladi.

Bojxona imtiyozlarining fiskal ta’sirini baholash bo‘yicha yagona metodologik tizimni ishlab chiqish va 
amaliyotga joriy etish maqsadga muvofiq.

Bojxona imtiyozlarini taqdim etishda ularning investitsiyalar, eksport, bandlik va ishlab chiqarish hajmiga 
ta’sirini baholovchi mezonlarni qo‘llash tavsiya etiladi.

Samaradorligi past bo‘lgan bojxona imtiyozlarini bosqichma-bosqich qayta ko‘rib chiqish, iqtisodiy 
natijadorligi yuqori bo‘lgan imtiyozlarni esa saqlab qolish va takomillashtirish maqsadga muvofiq hisoblanadi.

Bojxona imtiyozlari samaradorligini baholashda xalqaro tashkilotlar tomonidan tavsiya etilgan “tax 
expenditure” konsepsiyasi hamda xarajat–foyda tahlili usullaridan keng foydalanish zarur.

